
Danica Abela: Fil-bibjografija twila tiegħek tispikka ukoll il-ħafna studji li għamilt fuq il-Bibjoteka 
Nazzjonali. X’jgħidilna r-rakkont ta’ De Soldanis, l-ewwel librar tal-Bibjoteka, “Notizie sopra 
l’Origine ed Avanzi delle Bibioteca della Sagra Religione Gerosolmitana”, u kif espandiet il-
kollezzjoni tal-Bibjoteka, mit-tibdiliet ta’ żmien l-Ingliżi u wara l-liġi tal-legal deposit? 

William Zammit: Il-Bibjoteka Nazzjonali tagħna, ta’ pajjiżna, hija pjuttost waħda tipika bħal ma’ 
ssib fil-pajjiżi Ewropej, jiġifieri għandek, ċertu eta’ warajha. Fis-sens instituzzjoni antika, 
instituzzjoni li taf il-bidu tagħha, bħal ħafna bibjoteki nazzjonali oħra fl-Ewropa, matul is-seklu 
tmintax. U dan jikkaraterizza t-tip ta’ materjal illi ssib fiha. Fis-sens illi, wieħed jitkellem kif 
għandhom jkunu propja l-affarijiet, il-bibjoteka nazzjonali tiġbor fiha l-materjal pubblikat f’dak il-
pajjiż jew inkella materjal dwar dak il-pajjiż ippubblikat barra. Jekk tara l-kollezzjoni tal-Bibjoteka 
Nazzjonali tagħna f’Malta, issib illi għandek kwantità kbira ta’ materjal, nazzarda ngħid li l-
maġġoranza probabbilment illi m’għandu x’jaqsam xejn ma’ Malta, fis-sens li mhux dwar Malta 
imma huwa materjal, kotba li kienu ta’ membri tal-Ordni, tal-Kavallieri ta’ San Ġwann li dawn bis-
sistema li daħħal l-Ordni li meta Kavallier jmut, il-kotba tiegħu jispiċċaw fil-kollezzjoni, allura 
għandek din ir-rikkezza ta’ kollezzjoni. Jiġifieri bla dubju, il-kollezzjoni ili għandna, jiena ngħid li 
hija bibjoteka nazzjonali fl-istess ħin, hija bibjoteka Ewropea. Għaliex il-materjal li għandek, il-
letteratura illi għandek tista’ tgħid minn kull rokna tal-Ewropa, ħafna drabi qed nitkellem fuq 
xogħlijiet rari, fuq kotba li huma l-ewwel edizzjoni jiġifieri għandna patrimonju importanti 
minħabba l-mod kif evolviet. Ħeqq, De Soldanis, l-Għawdxi magħruf bniedem ikkulturat, Agius de 
Soldanis kien appuntat l-ewwel bibjotekarju ta’ din il-bibjoteka li kienet dak iż-żmien, bibjoteka 
pubblika. L-idea mal-ewwel kienet illi tkun għal kulħadd kemm għal Kavallieri u kemm għal Maltin. 
De Soldanis li kien bniedem sistematiku ħafna f’dak li jagħmel, beda jaħdem biex din il-kollezzjoni 
tkun katalogata, din il-kollezzjoni tkun organizzata, naturalment il-kotba deħlin il-ħin il-kollu, jekk 
jmutu kavallieri u għalhekk il-kollezzjoni tikber, kellek għadd ta’ donazzjonijiet u allura xogħlu kien 
li jorganizza dan il-materjal. Inti inutli li għandek kmamar sħaħ mimlijin bil-kotba jekk ħadd ma jaf 
x’inhuma dawn allura għandek il-katalogar. U De Soldanis saħansitra ħallilna miktuba 
deskrizzjoni dettaljata tal-ħidma tiegħu. Jiġifieri dan kiteb f’dettall kif mexa, kif ħadem sabiex 
organizza din il-kollezzjoni. Kollezzjoni ta’ eluf ta’ kotba jiġifieri anke fi żmien de Soldanis, qed 
nitkellmu fuq kollezzjoni kbira. Sal-lum għandna l-katalgi oriġinali, jiġifieri għad għandna l-katalgi 
illi għamel De Soldanis, dak iż-żmien kienu jsiru  forma ta’ kotba, forma ta’ volumi kbar, 
manuskritti naturalment u għandek il-katalgu ta’ De Soldanis, bis-suġġett, u għandek ukoll il-
katalgu bl-awtur jiġifieri qed nitkellmu fuq volumi massiċċi, volumi kbar illi fihom għandek ħa 
ngħidu hekk, l-istorja tal-ewwel snin, tal-ewwel deċenju tal-Bibjoteka Nazzjonali. Jiġifieri 
ċertament De Soldanis ta kontribut kbir, dan il-kontribut b’xortina nafuh permezz ta’ dan id-
dokument li għadu jeżisti illi fih De Soldanis qed jiddiskrivi x-xogħol tiegħu. Waħda mill-affarijiet 
interessanti ta min wieħed jgħid hawnhekk, x’kien jagħmel De Soldanis meta kien jkollok kotba 
doppji. Mela inti għandek sitwazzjoni fejn miet kavallier jew b’xi mod il-kollezzjoni akkwistat kotba 
ġodda u jiskopri, isma dan il-ktieb ġa għandna. Inżommu żewġ kopji? De Soldanis jgħid le. Jiena li 
nagħmel huwa, nara liema kopja tinstab fl-aħjar stat, fl-aħjar kundizzjoni, dik il-kopja se tinżamm 
għall-Bibjoteka, il-kopja l-oħra tinbieh. U għandna deskrizzjonijiet interessanti ukoll dwar dan il-
bejgħ li kien jsir. Jiġifieri kultant żmien, il-Bibjoteka kienet tinbidel ħa ngħidu hekk f’ħanut. Allura 
l-Maltin, il-Kavallieri setgħu jmorru hemmhekk jaraw il-kotba li kienu jkunu għall-bejgħ u jixtru 
minnhom. U De Soldanis kien, imbagħad jkompli jgħid li bid-dħul li jdaħħlu permezz ta’ dan il-
bejgħ jixtru kotba oħrajn li fil-kollezzjoni għad m’għandiex. Kellek sistema tajba, kellek sistema li 
nbniet appuntu, jiena ngħid il-meravilja ta’ kollezzjoni li għandna ngawdu sal-lum. 



DA: U fadal rendikonti ta’ dan il-bejgħ? 

WZ: Mhux, għandna xi records ta’ dawn ir-rendikonti, jiġifieri għandna xi ħjiel ta’ dawn il-kotba li 
kienu jkunu doppji u anke kemm kienu jinbiegħu. Jiġifieri De Soldanis kien metodiku ħafna. De 
Soldanis kien jżomm bħal nies oħra ta’ żmienu, tas-seklu tmintax ħa ngħidu hekk, kienu jżommu 
recordc prattikament ta’ kollox. Ħafna drabi l-problema mhux jekk’x il-persuna ma kinitx iżżomm 
ir-records imma r-records salvawx dak iż-żmien. Imma għallinqas parti minn dawn il-karti li 
jiddiskrivu dan il-bejgħ u t-tip ta’ kotba li kienu jinbiegħu, preżżijiet eċċettera għad għandna sal-
lum. 

DA: Kif ukoll minn din il-kollezzjoni ta’ żmien De Soldanis kif imbagħad inbiddlet fi żmien l-Ingliżi 
u anke wara meta kien hawn il-liġi tal-legal deposit.  

WZ: Eħe inti kellek, l-istess, prattikament bħal kull bibjoteka nazzjonali fl-Ewropa, f’pajjiżi li ilhom 
b’din it-tradizzjoni, ħa ngħidu hekk, ta’ kollezzjoni nazzjonali. Eventwalment, din il-kollezzjoni illi 
anke fil-każ ta’ Malta u anke f’kollezzjoni privata, kavallieri, Portocarrero u De Tencin u l-kollezzjoni 
tagħhom saret il-bibjoteka pubblika. Fil-każ ta’ Malta għandek il-wasla tal-Ingliżi. L-Ingliżi waqqfu 
bibjoteka għalihom għaliex l-Ingliżi, il-bibjoteka tagħna kotba bit-Taljan, Kattoliċi, li għalihom ma 
tantx kienu jappellaw u waqqfu l-Malta Garrison Library. Il-Bibjoteka tagħna baqgħet iktar għaliha, 
għal Maltin ħa ngħidu hekk. Bil-mod il-mod beda jidħol iktar il-kunċett li isma, din il-bibjoteka trid 
tinfetaħ iktar għall-poplu ,hux biss għal elite, mhux biss għall-istudjużi. U għandek pereżempju l-
idea li tissellef minnha ukoll. Jiġifieri għandek kotba naturalment mhux il-kotba kollha, għandek 
kotba li jistgħu jiġu mislufa u għalhekk għandek il-kunċett ta’ librerija li tista tieħu l-kotba d-dar 
ukoll. U għal ħafna żmien, il-Bibjoteka Nazzjonali kienet ukoll librerija ta’ self. Allura kellek dawn 
iż-żewġ irwoli. Bil-mod il-mod beda jidħol ukoll il-kunċett ta’ legal deposit jiġifieri isma irridu 
inżommu kopja ta’ kull pubblikazzjoni li toħroġ f’pajjiżna. Meta ngħidu pubblikazzjoni mhux biss 
ktieb, imma gazzetta, perjodiku hu x’inhu. L-ewwel kienet volontarja, ħafna drabi l-affarijiet hekk 
jibdew imma  imbagħad fis-sebgħa u għoxrin, daħlet veru propja il-liġi tad-depożitu legali, jiġifieri 
kull pubblikazzjoni ppublikata Malta trid tintbagħat kopja lil Bibjoteka. U naturalment din serviet 
biex il-Bibjoteka tkun tista tibni kollezzjoni verament nazzjonali. Jiġifieri minn dak il-punt ‘il 
quddiem, il-kollezzjoni puralment nazzjonali, tal-Bibjoteka marret ħafna l’quddiem. Ma jfissirx li 
m’għandekx pubblikazzjonijiet dwar Malta li jippredeċu l-liġi, ovvjament li għandek, għandek 
kollezzjoni kbira imma mil-liġi, għandek il-forza tal-liġi li issa bilfors inti trid u dik hija karatteristika 
ewlenija ta’ bibjoteka nazzjonali. Illi tiġbor il-materjal ppubblikat fil-pajjiż. Fil-kuntest Malti, aħna 
nipprovaw ukoll nakkwistaw kotba dwar Malta, b’xi mod dwar Malta, jew dwar xi Malti jew aspett 
Malti eċċetera li jkunu ppublikati barra. F’dak il-każ ovvajment ma tistax tuża l-liġi, ma tistax 
tobbliga pajjiż barrani, f’dak il-każ, il-kotba ħafna drabi jinxtraw biex inti kemm jista jkun il-
kollezzjoni dwar Malta tkun kompluta. Jiġifieri karateristika ewlenija tal-Bibjoteka Nazzjonali 
f’Malta u kullimkien hija illi tiġbor il-materjal dwar pajjiżek. Ħafna drabi, permezz tal-liġi, il-liġi tad-
depożitu legali.  

DA: Apparti l-kollezzjoni ta’ manuskritti u kotba ppubblikati, fil-Bibjoteka jidher li hemm numru ta’ 
strumenti xjentifiċi u matematiċi kif ukoll fdalijiet arkeoloġiċi, fossili u minuti minn kollezzjonijiet 
ta’ nies Portocarrero u l-Bali Jacques Armand de Vachon Belant. X’kienet is-sejba tiegħek 
dwarhom? 

WZ: Il-Bibjoteka tagħna li issa qed tifforma parti integrali minn tradizzjoni Ewropea. U t-tradizzjoni 
Ewropeja fis-seklu tmintax kienet li l-Bibjoteka ewlenija, ħafna drabi kienet tkun, il-Bibjoteka Irjali, 
il-Bibjoteka tar-Re, ma kinitx biss tikkonsisti f’kotba jew f’manuskritti imma kienet ukoll 
tinkonsisti f’oġġetti, f’artifatti illi illum nassoċjawhom ma’ mużew. Jiġifieri l-kunċett ta’ mużew u 



librerija bħala żewġ entitajiet separati, ftit li xejn kien jeżisti. U ħafna minn dawn il-binjiet kienu  
jaqdu ż-żewġ sezzjonijiet. Malta, l-istess ħaġa ġara. Meta De Tencin, il-kavallier De Tencin xtara l-
kollezzjoni, il-librerija, kotba stampati u manuskritti ta’ Portocorrerro, Portocorrero li kien kavallier 
ukoll fl-Ordni ukoll, ma kellux biss kotba u manuskritti imma kellu ukoll kollezzjoni tajba, 
impressjonanti ta’ strumenti tal-matematika u tax-xjenza. Allura kellu mikroskopji, kellu kull tip 
t’għodda biex tkejjel il-ħin, għodda biex tkejjel iż-żmien, jiġifieri kellu kollezzjoni għal dak iż-żmien 
impressjonanti. U kienet inxtrat ukoll. Meta l-kollezzjoni inġiebet Malta u meta De Tencin laħaq 
ftehim mal-Ordni biex din il-kollezzjoni eventwalment tgħaddi għand l-Ordni u ssir tal-Istat, mal-
kotba għaddiet appuntu din il-kollezzjoni. Hija l-kollezzjoni interessanti ħafna, jiena rriċerkajtha 
din, jiena irnexxieli insib il-lista ta’ dawn l-instrumenti illi kienu parti mill-kollezzjoni ta’ 
Portocarrero u ppubblikajtha. Waħda mill-ħasriet ta’ pajjiżna hija illi din il-kollezzjoni tlifniha. 
Jiġifieri jiena ddokumentajtha sal-aħħar snin tas-seklu tmintax, jiġifieri għandek barra li illi jmorru 
jżuru l-Bibjoteka u jikkummentaw fuq din il-kollezzjoni, wara ċertu punt, ma tinstabx iktar. Jiġifieri, 
x’sar minnha, ma nafux. Kif spiċċat, ma nafux. Li nafu li waħda minn dawn it-teżori ħa ngħidu hekk 
li pajjiżna ħa ngħidu hekk tilef. Biss fil-Bibjoteka ma kellekx biss il-kollezzjoni ta’ Portocarrero 
għaliex meta l-Ordni beda jmexxi il-Bibjoteka, l-idea kienet ukoll, isma meta Kavallier jmut, mhux 
biss il-kotba tiegħu, mhux biss il-manuskritti tiegħu imma kull ħaġa t’interess kulturali, ta’ artifett, 
ta’ storja, kull tip ta’ strument jmur ukoll fil-kollezzjoni. Jiġifieri ma baqgħetx biss il-kollezzjoni ta’ 
Portocarrero imma magħha żdiedu artifatti oħrajn. Dawn għandna deskrizzjonijiet tagħhom. 
Jiġifieri għandek kollezzjoni varjata, minn kollox, għandek fossoli, għandek fdalijiet tal-fuħħar, 
għandek xogħlijiet tal-fuħħar jiġifieri il-varjeta kollha li eventwalment ħa toħloq mużew minn 
dawn. Waħda mill-akwisti importanti ċertament kienet meta l-Ordni ħa f’idejh ħa ngħidu hekk, 
dak li kien għad fadal mill-mużew li kellu Ġan Franġisk Abela. Ġan Franġisk Abela, qed nitkellmu 
f’nofs is-seklu sbatax, kellu kollezzjoni arkeoloġika, ta’ artifatti Maltin, ħalliha lil Ġiżwiti. Meta l-
Ġiżwiti spiċċaw minn Malta, din il-kollezzjoni, dak li kien għad fadal minnha, għaddiet f’idejn l-
Istat, għaddiet f’idejn l-Ordni. U l-Ordni poġġiha appuntu fil-post naturali tagħha li dak iż-żmien 
kienet il-Bibjoteka. Jiġifieri kienet kollezzjoni sostanzjali, kienet kollezzjoni li minbarra l-istrumenti 
tal-matematika li ntilfu qabel, li baqgħet fil-bibjoteka sal-ewwel snin tas-seklu għoxrin. Jiġifieri 
sal-ewwel snin tas-seklu għoxrin il-bibjoteka kienet ukoll il-mużew nazzjonali ta’ pajjiżna. 
Sakemm fl-aħħar, bħal kien qed jiġri f’pajjiżi oħra ukoll, ittieħded id-deċiżjoni li l-kollezzjoni tal-
mużew issir separata. Wieħed minn nies li ħadmu ħafna fuq dil-ħaġa kien appuntu il-kbir Temi 
Zammit, jiġifieri wieħed mill-fundaturi tal-mużew propja kif nafuh illum kien Temi Zammit. U fi 
żmien Temi Zammit, din il-kollezzjoni ta’ artifatti ħarġet mill-Bibjoteka u twaqqaf il-Mużew ta’ 
Malta, ovvjament dak iż-żmien ma kellekx il-ħafna mużewijiet li imbagħad żvilluppaw wara, imma 
għallinqas għandek in-nukleu għall-ewwel darba, il-kollezzjoni issa m’għadiex parti mil-librerija 
imma issa għandek entita ġdida, separata, il-Mużew ta’ Malta.  

DA: il-kukkanja kienet element essenjali fiċ-ċelebrazzjonijiet ta’ żmien il-Karnival. X’tirrefletti din 
it-tradizzjoni fuq is-soċjetà ta’ dak iż-żmien? Kif użawt ir-rakkontti ta’ Ignazio Saverio Mifsud u 
Vittorio Grixti għall-istudji tiegħek fuq din it-tradizzjoni. 

Wieħed mill-ispettakli kbar, ħa ngħidu hekk mill-festi popolari li kellek f’Malta fi żmien l-Ordni, 
sekli sittax, sbatax tmintax, kien appuntu l-Karnival. Jiġifieri l-Karnival kienet xi ħaġa kbira. Il-
Karnival għadu sal-lum, il-kuntest huwa totalment differenti, jiġifieri l-importanza, l-istennija tal-
Karnival fiż-żmien l-Ordni kienet ferm iżjed qawwija milli hija illum. Il-Karnival primarjament kien 
isseħħ fil-Belt, naturalment fil-qalba tal-Ordni, propjament hija parti mill-kalendarju Kattoliku, fis-
sens li l-Karnival huwa ftit ġranet ta’ allegrija, ta’ divertiment, ta’ ikel, ta’ xaba’ qabel l-erbgħin jum 
tar-Randan, tas-sawn u astinenza. Bilmod il-mod fil-kuntest Malti ċertament, imma mhux Malti 
biss, l-Istat beda jidħol fil-karnival, f’liema sens. Jiġifieri l-Istat qabad din iċ-ċelebrazzjoni, din il-



festa popolari u beda jdaħħal elementi fiha fejn il-preżenza tal-Istat qed tinħass iktar. Allura bil-
mod il-mod pereżempju fil-kuntest Malti għandek il-Granmastru, is-Sultan illi biex jibda l-
Karnival, vera u propja, biex jibda d-divertiment tal-Karnival, jrid joħroġ dak li kienu jgħidulu l-
Bandu tal-Maskri. Mela inti għandek il-permess mill-Granmastru illi n-nies jistgħu jilbsu l-maskri. 
Jekk ma joħroġx dak il-permess ħa jkun Karnival bla maskri. U Karnival bla maskri huwa wieħed 
daqxejn nofs Karnival. Jiġifieri inti għandek l-Istat li qiegħed jirregola l-Karnival. Il-maskri kienu 
simboliċi ħafna. Inti tilbes il-maskra biex inti f’dawk il-ftit ġranet ma tkunx inti imma tkun xi ħadd 
ieħor, inti persuna oħra. Għal dawk il-ftit ġranet, jekk inti persuna umli, jekk inti ħaddiem 
ordinarju, tista’ tilbes maskra u m’għadekx bniedem ordinarju. Din kienet xi ħaġa li f’soċjetà li l-
mezzi tad-divertiment kienu limitatissimi kienet tagħti ċertu żvog. Waħda mill-innovazzjonijiet li 
daħħal l-Ordni pjuttost tard fis-seklu timntax kienet appuntu l-kukkanja. Jiġifieri l-idea li inti lil 
poplu ttih rigal. L-istess, din ġejja minn fuq, din ġejja mill-Istat, din ġejja mis-Sultan, mill-
Gransmastru, jidher li bdiet fi żmien il-Granmastru Taljan Zondadari, ma tantx dan Zondadari, fi 
żmien Zondadari bdiet is-sistema li kien jkollok bħal karrijiet dekorati, bil-paġġi tal-Granmastri u 
dawn it-tfal mgħobbijin bl-ikel. Mimlijin bl-abbundanza. Meta jingħata is-sinjal, il-poplu li qed jiġri 
wara l-karrijiet, jagħti s-salt, jiġifieri jista’ jieħu, jaħtaf dak kollu li hemm fuq dawn il-karrijiet. 
Jiġifieri l-idea kienet, l-istess f’kuntest ta’ faqar, f’kuntest fejn ċertu prodotti tal-ikel, il-poplu qatt 
ma kien jarahom, jiġifieri inti li fil-Karnival tara l-laħmijiet, tara l-ġobon, tara l-prieżet, li huma 
hemm available u inti tista’ taqbad u tieħu minnhom, kienet xi ħaġa kbira. Ftit wara, għandek il-
Granmastru Pinto, u fi żmien il-Granmastru Pinto l-kukkanja ġiet elaborata b’mod tassew qawwi. 
Issa ma baqgħetx il-karru imma issa saret l-arblu tal-kukkanja. Biex wieħed forsi jista jifhem l-
aħjar, fadlilna fdal tagħha din permezz tal-ġirja għandek irħula f’Malta, jorganizzaw il-ġostra fil-
festa. Jiġifieri inti għandek il-barkun, għandek l-arblu, l-arblu bix-xaħam, inti għandek il-bandiera 
fit-tarf u jekk tieħu l-bandiera, inti tista tirbaħ premju. Il-kukkanja essenzjalment kienet l-istess 
prinċipju, tal-ġostra bid-differenza li sseħħ fuq l-art u mhux fuq il-baħar. Fil-Belt kien hemm żewġ 
postijiet fejn kienet issir kukkanja. Iż-żewġ pjazzez ewlenin ħa ngħidulhom hekk. Il-pjazza ta’ 
quddiem il-Palazz tal-Granmastru fejn kienet issir dik li jgħidulha l-kukkanja tal-Candelmaggio illi 
ukoll dħalt fiha jiena, studjajtha xi ftit, dik kienet l-aħħar jum t’April. L-aħħar jum t’April ukoll kienet 
issir il-kukkanja. Il-kukkanja tal-Karnival f’dik li aħna l-Maltin nafuha bħala Pjazza Reġina illum 
Pjazza Repubblika, appuntu l-pjazza quddiem il-Librerija Nazzjonali. Allura hemmhekk kienet 
titwaħħal dan l-arblu, arblu wieħed mill-arbli tax-xwieni tal-Ordni, xwieni għoli fuq, kien jkollok 
speċi ta’ rota u ma din ir-rota kien jiddendel kull tip ta’ ikel, kull tip ta’ ħxejjex, kull tip ta’ frott, 
għandna deskrizzjonijiet dettaljatissimi ta’ dawn il-prodotti kellek anke animali, xi kultant 
annimali ħajjin,  naturalment illum ngħidu x’għarukaża, x’moħqrija imma qed nitkellmu f’nofs is-
seklu tmintax hawnhekk. Tintrama l-kukkanja, isfel jitpoġġa kwantita ta’ tiben biex dawk li jitilgħu 
jekk xi ħadd jaqa’ għallinqas forsi jiġi, jkun daqsejn iktar sigur ħa ngħidu hekk. U l-kukkanja kienet 
tkun mgħassa. Naturalment għandek dik l-abbundanza kollha, l-kukkanja lesta għal jiem tal-
Karnival. F’wieħed mill-ġranet tal-karnival jiġifieri dak kellek dan is-simboliżmu kollu, u jiena dik 
l-iktar li tinteressani dan is-simboliżmu ta’ poter. Jiġifieri l-Ordni, il-Granmastru f’dak każ Pinto 
b’mod partikulari, qed joħloqlok dawn ix-xenarju, kważi kważi dawn ix-xenarju teatrali dan, illi l-
Granmastru joħroġlok fil-gallerija li għadha sal-lum li tagħti għal fuq il-pjazza, il-Granmastru jagħti 
s-sinjal u meta jagħti s-sinjal hu, il-poplu miġbur fil-pjazza, miġbur fit-toroq tal-madwar, qed 
nitkellmu fuq eluf ta’ nies, għandna deskrizzjonijiet li jgħidulek kif il-Belt kienet tkun imbullata 
nies. In-nies viċin il-kukkanja jagħtu s-salt u kulħadd ħa jipprova jitla ma’ dan l-arblu midluk bix-
xaħam, diffiċli li tista tilħaq, ħa tieħu, ħa taħtaf u b’xortik. Fuq nett kien jkun hemm il-bandiera tal-
Granmastru, jekk tieħu l-bandiera, għandek zekkin tad-deheb. Issa dak iż-żmien zekkin tad-
deheb, qed tgħid il-maġġoranza tal-poplu Malti qatt ma ra żekkin tad-deheb jioġifieri qed ngħid 
somma konsidorevoli ta’ flus. Iva, għandek dan is-simboliżmu kollu. Il-poplu imgewwaħ qiegħed 



isfel forsi, forsi jkollu l-opportunità jaħtaf xi ħaġa mill-kukkanja. Il-kavallieri u s-sinjuri Maltin 
qiegħdin fil-gallerijiet jaraw, jidħku, jieħu gost b’dan l-ispettaklu illi ħa jseħħ taħt għajnejhom fil-
pjazza. Kollox imma bil-buona grazia tas-Sultan. Għax is-Sultan qed jħallas għall-kukkanja. U 
għandna d-deskrizzjonijiet bħal ta’ Saverju Mifsud pereżempju, bħal ta Vittorio Grixti illi dawn 
jgħidulek illi din is-sena il-Granmastru fil-ġenerożità tiegħu għamel kukkanja aħjar minn tas-snin 
ta’ qabel. Jiġifieri għandek din ir-rabta ma’ Sultan twajjeb, illi qed jipprovdi dan l-abbundanza 
kollha lil poplu. Jiġifieri għandek dan il-kunċett, dan huwa kunċett tal-assolutiżmu fl-eqqel tiegħu 
jiġifieri. Il-kukkanja kienet popolari. Il-kukkanja serviet l-iskop tal-Granmastru sakemm kultant l-
affarijiet jmorru ħażin. U l-affarijiet jmorru ħażin meta inti għandek realtà tal-Karnival Malti, il-
karnival xitwi, il-karnival li jiġi ħafna drabi fi Frar, fl-eqqel tax-xitwa, in-nies fil-pjazza, imressħin, il-
kesħa, ix-xita, u l-Granmastru m’hemmx li jitfaċċa fil-gallerija. U ġieli ġara li n-nies jitilfu sabarhom 
u jagħtu l-assalt fuq il-kukkanja qabel il-permess. L-agħar inċident seħħ fis-sena elf seba’ mija 
tlieta u sittin. Mela, kellek karnival xitwi, in-nies miġburin għall-kukkanja, tilfu l-paċenżja u taw ir-
rampaġġ. Tista timmaġina pjazza mrassa m’għandek l-ebda kunċett t’organizzazzjoni, m’għandek 
l-ebda kunċett ta’ kontroll, rassa tremenda, kulħadd jagħfas fuq xulxin u n-nies ta’ quddiem 
f’daqqa waħda, bdew jagħtu dan l-assalt fuq il-kukkanja. Il-kukkanja kienet tkun mgħassa bis-
suldati. Is-suldati meta kien jaraw is-sinjal kienu jersqu u allura jingħata l-assalt, f’dal-każ is-sinjal 
ma jingħatax, bil-kontra ta l-ordni li isma s-sinjal ma jingħatax ħadd m’għandu d-dritt jmiss il-
kukkanja, intom is-suldati qiegħdin hemmhekk biex appuntu tiddefendu l-kukkanja. U kellek 
attakk minn dawn is-suldati fuq il-folla illi qed tipprova tattakka. Suldati armati bl-azzarini, suldati 
armati bil-bajonetti u sett massakru. Dak li bl-Ingliż ngħidulu a blood bath. Jiġifieri kellek fuq sittin 
persuna li weġġgħu, ħafna minnhom spiċċaw mietu. Jiena dejjem ngħid waħda mill-ikbar traġedji 
totalment minsiha din li seħħet fi żmien l-Ordni. Jiġifieri dan inti għandek attakk fuq il-popolazjoni 
ċivili, mietu gzuz, minn ma mietx, spiċċa arrestat l-isptar tal-Ordni u f’daqqa waħda l-kunċett 
inqeleb rasu l-isfel. F’daqqa waħda, milli għandek Sultan ħanin li jipprovdi għal poplu u filli 
għandek Sultan kattiv li attakka lil poplu. U ġiet bil-maqlub. U tant kemm kienet serja illi il-
kukkanja waqfet. Jiġifieri wara l-elf seba’ mija tlieta u sittin, għal ħafna snin, il-kukkanja ma saritx 
iktar. Daħal anke ċertu biża min-naħa tal-Ordni li jidħlulek folol kbar ta’ Maltin fil-Belt. Il-Karnival 
sar xi ħaġa iktar ikkontrollata, mingħajr saħansitra l-kukkanja. Iżjed tard fi żmien il-Granmastru De 
Rohan il-kukkanja reġgħet ġiet reintrodotta b’mod iktar ikkontrollat imma dan huwa naħseb jiena, 
aspett interessanti, aspett illi jiena ppubblikajt dwaru aspett li ftit li xejn kien studjat. Illi inti tgħid 
isma r-relazzjoni bejn is-Sultan, il-Granmastru u l-poplu. L-idea klassika tal-assolutiżmu illi jiena 
nipprovdilek imma inti trid tobdi. Meta inti m’obdejtx, il-ħniena tiegħi ħa tinbidel f’rabja, ħa 
tinbidel fi tpattija.  

DA: U kif użajthom allura r-rakkonti ta’ Saverju Mifsud u ta’ Grixti? 

WZ: Sorsi ewlenin li għandna dwar il-kukkanja fi żmien l-Ordni huma d-djarji ta’ Saverju Mifsud, 
Saverju Mifsud kien Malti. Saverju Mifsud kien bniedem ta’ riċerka ta kontribut importanti fejn 
jidħol il-patrijottiżmu u s-sens t’identità Maltija. Saverju Mifsud ukoll żamm serje ta’ djarji. Dan 
żamm djarji almenu li għadhom jeżistu, illum fil-Bibjoteka Nazzjonali. Għall-ewwel djarju kien 
għadu daqxejn ta’ tmintax-il sena fl-elf seba’ mija u erbgħin, imbagħad għandu djarji elf seba’ mija 
tlieta u ħamsin, elf seba’ mija ħamsa u sittin. Jiġifieri qed titkellem iżjed minn għaxar snin, djarju 
kull sena, dettaljatissimi ta’ importanza enormi għall-istorja tagħna. Ħafna drabi issib affarijiet li 
mhux ħa ssibhom imkien iżjed. Ħa ssib affarijiet, isma, x’qed jgħidu n-nies, x’inhuma dawn ir-
rumours li għaddejjin. X’inhi l-opinjoni pubblika? Dawn ma ssibhom fl-ebda dokumenti. Jiġifieri 
dawn id-djarji huma imprezzabbli u naturalment jiġifieri ukoll għal Karnival. Mifsud jiddiskrivi 
b’mod dettaljat karnival wara l-ieħor jiġifieri għandek dawn is-snin kollha, żmien Pinto 
naturalment qed nitkellmu li hemm iktar deskrizzjonijiet u appuntu fihom, Mifsud jiddeskrivi fid-



dettall, it-tip t’ikel li kienu jitfgħu fil-kukkanja, l-istennija tan-nies għal din il-kukkanja, kif minn 
sena għal oħra kienet issir aħjar u jiddiskrivi ukoll it-traġedja tal-elf seba’ mija tlieta u sittin. Grixti 
l-istess, Grixti jiddeskrivi ħafna l-kukkanja speċjalment ta’ tlieta u sittin. Grixti ma kienx xi 
ammiratur ta’ Pinto l-anqas xejn, Grixti kien pjuttost għadu ta’ Pinto. Grixti kien uffiċjal imlaħħaq 
mal-Inkwiżizzjoni allura kien protett mir-rabja tal-Ordni, mir-rabja tal-Granmastru u allura seta 
jazzarda ħa ngħidu hekk, jikkritika għalkemm xorta waħda f’kitbiet manuskritti, il-Gransmastru li 
kważi kważi qed jgħaddi ż-żmien bil-poplu b’dawn l-affarijiet, qed jaljena, illum nużaw il-kelma 
jaljena, qed jaljena l-poplu b’dawn l-affarjiet filwaqt li l-poplu m’għandu l-ebda dritt ta’ xejn, il-
poplu għadu maħkum bl-iktar mod assolut, Pinto jattakka kull instituzzjoni illi tista tieqaflu jekk 
inhi Knisja, jekk inhi Inkwiżizzjoni. Jiġifieri dawn huma kitbiet importantissimi illi jitfgħu dawl fuq 
dawn l-aspetti li ħafna drabi mhux ħa ssib fuq il-kukkanja f’xi dokument uffiċjali. Dawn ħafna drabi 
tiddependi fuq djarji u fuq kitbiet privati bħal dawn iż-żewġ Maltin ewlenin.  

DA: X’kienu l-istrutturi efimeri u l-macchina di fuoco? Taħseb li dawn l-istrutturi efimeri għadhom 
sa ċertu punt riflessi fl-armar ta’ barra li naraw fit-toroq matul il-festi? 

WZ: Inti fi żmien l-Ordni qed nitkellmu fl-eqqel tal-Barokk, jiġifieri l-Barokk Kattoliku bħal ma 
kellek fl-Italja, bħal ma kellek Spanja, bħal ma kellek fid-dinja Kattolika Mediterranja. L-Ordni 
introduċih b’saħħa f’Malta jiġifieri tista’ tgħid kollox kien ikkaratterizzat jekk inhi arkitettura, jekk 
inhi pittura, jekk inhi skultura - kollox. Imma imbagħad għandek element barokk interessanti, dak 
li nsejħulu l-element efemerju, l-element tal-ispettaklu. U dan jinkludi għadd ta’ aspetti, wieħed 
jista’ jsemmi pereżempju l-iżvilupp tat-teatru f’Malta fi żmien l-Ordni. Inti kellek it-teatru, fl-elf 
seba’ mija u tletin, għandek it-Teatru Pubbliku dak li llum ngħidulu l-Manoel, kellek ix-xenarju, 
kellek l-ispettaklu, anke qabel il-Manoel illum nafu li kellek binijiet li ma kinux mibnija bħala teatru 
imma li kienu jservu għal spettakli teatrali. Jiġifieri kellek il-materjal efemeru hawn ukoll, kellek ix-
xenarju, kellek dawn l-affarijiet kollha. Waħda mill-elementi interessanti illi l-istess, jiena dħalt 
fiha, tibda ssib il-materjal li isma ma tistax tħalliha għaddejja, wieħed għandu jippubblika dwarha 
– l-ispettaklu dak li ngħidulu, it-terminu Taljan Macchine di Fuoco, litteralment il-magni tan-nar. 
Aħna Malta sal-lum għadna magħrufin għal arti tal-piroteknika, għal arti tal-logħob tan-nar 
naħseb fost l-iktar pajjiżi kultant tara ta’ barra minn Malta tara n-nies iċapċpu, tgħid dawn biex 
qed jimpressjonaw ruħhom, Malta għandna meravilja. Dina ma bdietx ilbieraħ. L-Ordni, kienu 
forza militari, l-Ordni kellhom il-bastimenti, jiġifieri l-Ordni kien jkollhom il-porvli u dawn l-
affarijiet kollha jiġifieri l-interess fil-piroteknika Malta ilu ġej mijiet, mijiet ta’ snin. Fejn jidħol l-
element ta’ spettaklu, il-piroteknika kienet tintuża fost l-oħrajn għal dawn il-macchine de fuoco. 
Mela, inti x’għandek? Inti għandek binja efemera, binja mhux tal-ġebel magħmula mill-injam, 
magħmula mid-drapp, magħmula mill-ġilda, magħmula minn affarijet li ħa jispiċċaw. Qed 
nitkellmu fuq strutturi kbar, qed nitkellmu fuq strutturi għoljin diversi metri, għaxar metri, tnax-il 
metru u wiesgħin ukoll disa’ metri, għaxar metri eċċetera. Dawn ħafna drabi kienu jieħdu l-forma 
ta’ ark trijonfali, l-istess, l-ark trijonfali kienet xi ħaġa favorita fil-kunċett dekorattiv barokk. Mela 
inti għandek dan l-ark sabiħ, dan l-ark barokk, trijonfali, mhux tal-ġebel imma ta’ materjal efemeru 
imma l-ark huwa ukoll dekorat b’xogħlijiet tan-nar: porvli, sulfareli, u dawn l-affarijiet. Dan l-ark 
kien jintrema fil-Pjazza tal-Granmastru, il-Pjazza tal-Granmastru kienet il-qalba tal-qalba, jiġifieri 
inti qiegħed il-Belt u inti qiegħed appuntu fiċ-ċentru tal-Belt. Kienu jintramaw hemmhekk u għal 
tlett iljieli konseguttivi kien jingħata n-nar, spettaklu tan-nar minnhom. Issa, din meta kienet issir? 
Din ma kinitx marbuta mal-Karnival, mal-Karnival kellek il-kukkanja. Din kienet marbuta maċ-
ċelebrazzjoni Ewropeja, b’mod partikolari, il-ħatra, l-elezzjoni ta’ Papa ġdid. L-Ordni kienet Ordni 
Kattoliku, l-Orndi kien ordni li l-kap suprem tiegħu hwa l-Papa allura ma kienx jonqos li meta tasal 
l-aħbar li, isma inħatar il-Papa l-ġdid, kien jkollok ċelebrazzjoniijiet u festi kbar. U fis-seklu tmintax 
dawn il-festi bdew jinkludu ukoll il-macchina de fuoco. Jiġifieri għandek dan l-ispettaklu, l-istess, 



popolarissimu, jiġifieri kwantità enormi ta’ Maltin se jaraw dan l-ispettaklu, l-Granmastru se 
joħrog fil-gallerija, il-kavallieri ewlenin ħa joħorġu fil-gallerijiet biex jaraw għal tlett iljieli wara 
xulxin dan il-logħob tan-nar minn dan l-ark trijonfali efemeru. Għad għandna dokumentazzjoni? 
L-aħjar dokumentazzjoni li għadna dwar dawn il-macchine di fuoco appuntu huma xi disinni illi 
kultant tiskanta kif salvaw. Jiġifieri, jiena irnexxieli insib mhux inqas minn tlett disinni oriġinali ta’ 
dawn il-macchine u interessanti ta’ min jgħid f‘arkivji differenti. Jiġifieri għalhekk is-sabiħ, 
għalhekk ir-riċerka inti trid tiftaħ, inti tgħid isma imma dawn mhux fuq il-Papa allura forsi fl-arkivji 
tal-Knisja. Filfatt inti tfittex f’postijiet differenti. Jiena wieħed l-ewwel appuntu, disinn li sibt 
qiegħed fl-Arkivji tal-Vatikan, Ruma, jiġifieri dad-disinn intbagħat minn Malta għal meta inħatar 
Klement XIV, jiġifieri qed jitkellmu lejn l-aħħar tas-seklu tmintax. Papa Klement XIV sarlu dan il-
ġmiel, din il-meravilja ta’ macchina di fuoco u l-Ordni qed jurih, isma tant kemm nirrispettawk li 
għamilna dan il-bellezza fil-Belt. U intbagħat id-disinn Ruma, u d-disinn għadu jeżisti mal-
korrespondenza tal-Granmastru hemmhekk. Ark ieħor illi għandna d-disinn tiegħu huwa ferm 
qabel, qed imorru elf seba’  mija u erbgħin, l-elezzjoni, wieħed mill-iktar Papiet importanti tas-
seklu tmintax, Benedittu XIV. U l-istess, għandek dad-disinn bil-kulur interessanti li dad-disinn 
juri ukoll kif kien jiġi sparat in-nar. Jiġifieri tara n-nar speċi hiereġ minn dawn id-disinni. Dan id-
disinn illum jinstab fil-kollezzjoni tal-Arkivju tal-Katidral. It-tielet disinn illi jiena skoprejtu, it-tielet 
wieħed fil-fatt, l-aħħar wieħed li ltqajt miegħu huwa tal-Papa bejn dawn it-tnejn, Klement XIII. U l-
istess, għandek dan id-disinn xogħol barokk fl-aqwa tiegħu, dan id-disinn interessanti għandu xi 
ħaġa partikulari li l-oħrajn m’għandhomx li huwa ffirmat. Huma ffirmat mill-Malti Giuseppe 
Bonnici. Giuseppe Bonnici kien arkitett u l-Ordni mid-dehra qabbdu lil dan Bonnici biex jiddisinja 
din il-macchina di fuoco. U għandna allura t-tielet disinn, ta’ din il-macchina di fuoco għal Papa 
ieħor. Dan id-disinn illum jinstab f’kollezzjoni privata. Imma l-importanti li dan ħareġ, jiena 
ppubblikajthom it-tlieta li huma, jiġifieri t-tlett disinni huma ppubblikati u allura wieħed jista jara 
riċerka eċċetera. F’ċerti każi, il-macchina di fuoco kienet tintuża anke għaċ-ċelebrazzjonijiet 
oħrajn mhux ħatra ta’ Papa. Jiena każ minnhom li sibt u l-istess, li għandna d-disinn it-twelid ta’ 
iben ir-Re ta’ Franza, Lwigi XV, elf seba’ mija disgħa u għoxrin, għandek it-twelid dak li ngħidulu d-
Dauphin, jiġifieri l-eredi tat-tron Franċiż. Festi kbar, naturalment l-Ordni kellek kwantità kbira ta’ 
kavallieri Franċiżi u kienu jsiru festi kbar kull meta kien jitwieled it-tifel tar-Re ta’ Franza, ta’ Spanja 
eċċetera, u fosti iċ-ċelebrazzjonijiet li kienu saru fl-elf seba’ mija disgħa u għoxrin, kien appuntu 
macchina di fuoco. Illi tissimbolizza t-tron ta’ Franza, it-twelid ta’ din it-tarbija u dawn l-affarijiet 
kollha. L-istess, għandna deskrizzjoni miktuba tagħha imma għandna ukoll disinn tagħha fil-
kollezzjoni tal-MUŻA. Jiġifieri għandna s’issa erbgħa macchine de fuoco li għandna d-disinni 
tagħhom, apparti d-disinni, għandna ċertu dokumentazzjoni imma l-fatt li għandna d-disinni 
għandna b’mod viżiv eżattament, u bl-iscale u kemm kienu kbar u dawn l-affarijiet kollha dan il-
materjal efimeru li kien parti integrali mill-idea ta’ spettaklu f’Malta fi żmien l-Ordni. 

DA: U din kienet xi ħaġa li kienet issir Malta biss, jew hemm xi dokumenti madwar l-Ewropa fuq l-
istess ħaġa? 

WZ: Din ma kinitx xi ħaġa ta’ Malta biss. Din kienet xi ħaġa li kont issibha fid-dinja Kattolika żgur. 
Jiġifieri għandek ħafna pajjiżi ħafna drabi l-Ordni kienu jġibu dawn l-ideat minn barra. Forsi wieħed 
f’dan il-kuntest jista jsemmi ukoll xi ħaġa oħra illi sa ċertu estent kienet efemera u mhijiex u hija l-
oppost taċ-ċelebrazzjoni. Dik li ngħidulha l-Cappella Ardente. Issa għandek l-oppost, issa 
m’għandekx it-twelid ta’ prinċep, issa m’għandekx il-ħatra ta’ Papa, issa għandek il-mewt ta’ Papa 
jew il-mewt ta’ Sultan. U din id-darba ċ-ċelebrazzjoni hija waħda, xorta barokka, hija xorta 
elaborata imma ta’ swied ta’ qalb. U kien jkollok il-Capella Ardente. Il-Cappella Ardente li għad 
għandna illum, li għadha teżisti sal-lum, spettakolari, kienet tintrama fil-Knisja ta’ San Ġwann, 
dak iż-żmien il-Knisja Konventwali tal-Ordni, kienet ikkommisjonata fi żmien il-Granmastru 



Manoel de Vilhena, xogħol imponenti, xogħol tal-injam. L-idea ma kinitx li tintrema din, l-idea 
kienet illi tiżarma, tintrefa u terġa tiġi armata meta jkollok il-mewt, jista’ jkun re, jista jkun Papa, 
personalità distinta. U din appuntu bdiet tintrema f’San Ġwann apparti d-damask iswed, apparti 
l-irjus ta’ mewt u dawn l-affarijiet kollha. Jiena pereżempju sibt referenzi għal Cappella Ardente 
anke qabel, jiġifieri qabel dik ta’ Vilhena kellek oħrajn mhux daqshekk elaborati probabilment li 
kienu jintremaw f’San Ġwann. Il-Katidral tal-Imdina ukoll kellu l-Cappella Ardente tiegħu biss dik 
li għamel Vilhena San Ġwann bla dubju hija l-iktar waħda spettakolari. Ta’ min jgħid li din baqgħet 
tintuża sa’ żmien relativament riċenti. Inti ġieli tara ritratti, jidhirli l-aħħar darba li intużat fil-mewt 
tal-Papa Ġwanni XXIII jiġifieri qed nitkellmu fis-snin sittin tas-seklu l-ieħor. Imbagħad intrefgħet 
bil-mod il-mod ġiet abbandunata u saritilha l-ħsara, illum b’sens ta’ sodisfazzjon wieħed jgħid, 
ġiet rrestawrata, ġiet salvata u l-istess tħares lejha biss. Huwa xogħol Malti, huwa xogħol iffirmat, 
iddissinjata minn Carapecchia wieħed mil-ġganti li kellna Malta tal-Baorkk imma x-xogħol attwali 
kien minn Malti, wieħed ċertu Michele Camilleri li kien il-capomastro li ħadem appuntu fuq id-
disinn ta’ Carapecchia.  

DA: Il-kultura Pawlina f’Malta għandha għeruq profondi speċjalment fejn hemm parroċċi 
ddedikati lilu, apparti l-Katidral Metropolitan ta’ Malta. L-ewwel xogħol bil-Malti li ttella’ fit-Teatru 
Manoel, jew kif kien magħruf it-Teatro Pubblico, kien dramm fl-elf seba’ mija disa’ u erbgħin dwar 
in-Nawfragju ta’ San Pawl u l-Konverzjoni tal-Appostlu tal-Ġnus. X’jgħidilna Fra Gaetano Reboul 
fuq dan u x’kien il-kuntest ta’ dan id-dramm? 

WZ: Jiena l-areas li jinteressawni fir-riċerka ħa ngħidu hekk, huwa kull aspett fejn tidħol il-
komumikazzjoni partikularment fi żmien l-Ordni.  U t-teatru kien ċertament focus importanti 
f’dan il-kuntest. Jiġifieri l-ispettaklu, speċjalment meta inti għandek attività teatrali illi b’xi mod 
hija relatata ma’ Malta. L-istess, jiġifieri jiena waħda mir-riċerki tiegħi dħalt daqxejn fl-attività tal-
Maltin ħa ngħidu hekk teatrali fi żmien l-Ordni u sirt naf illi f’nofs is-seklu tmintax appuntu kienet 
ittella dramm dwar in-Nawfragju ta’ San Pawl. Issa fil-kuntest tal-ispettaklu, tat-teatru fis-seklu 
tmintax f’Malta, li ttella’ spettaklu relatat ma’ Malta ma kinitx komuni. Jiġifieri ġeneralment kienu 
jkunu opri Taljani, opri Naplitani, kultant xi opra Franċiża fit-teatru għal Kavallieri primarjament. 
Jiġifieri din mal-ewwel interessatni meta sibtha u għidt isma f’nofs is-seklu tmintax, inti kellek 
spettaklu, dramm, fuq San Pawl f’Malta mela allura. Wieħed jkompli bir-riċerka u nista’ ngħid 
b’xorti, b’xorti għalija u b’xorti għal patrimonju nazzjonali ħa ngħid hekk, jien irnexxieli insib it-
test komplut ta’ dan id-dramm. Jiġifieri mhux biss għandna referenza li dan id-dramm ittella’ 
imma ukoll għandna attwalment it-test. Dan it-test jinstab fil-kollezzjoni tal-manuskritti tal-
Bibjoteka Nazzjonali tagħna, kien ingħata minn persuna privata bħala donazzjoni u llum allura 
għandna dan it-test. Huwa interessanti, jiġifieri għad għandna l-korrezzjonijiet oriġinali fih mill-
awtur. Huwa xogħol twil, jiġifieri qed insemmu dramm ta’ ċertu portata. Dan id-dramm kien 
xogħol il-Malti Vittorio Grixti. Vittorio Grixti kien literat, kien bniedem ta’ kultura li kien ġej minn 
ċertu background. Uffiċjal għoli fl-Inkwiżizzjoni, fit-Tribunal tal-Inkwiżizzjoni ta’ Malta jiktiblek 
dan id-dramm dwar in-Nawfragju ta’ San Pawl u l-konverzjoni ta’ San Publiju u tal-poplu. Dan id-
dramm għall-ewwel ittella’ f’postijiet privati. Meta raw is-suċċess, kemm impressjona, kemm 
intgħoġob, iddeċidew illi issir performance tiegħu fit-Teatro Pubblico. Qed nitkellmu elf seba’ 
mija tmienja u erbgħin. U allura għandek dan id-dramm, dan kienu jgħidulu opera morale, 
dramm morali, dramm b’lezzjoni mhux il-kummiedji tat-teatru imma hawnhekk qed nitkellmu 
fuq xi ħaġa serja. Ħafna drabi dawn it-tip ta’ performances kienu jagħmluhom viċin tal-Karnival, 
fis-sens li huma dak li kienu jsejħulu t-teatru spiritwali. Jiġifieri dawn kellek minnhom, jiġifieri 
għandek il-Karnival għaddej fil-Belt, ix-xalar, id-divertiment, l-għajjat u l-istorbju imma imbagħad 
għandek il-Karnival spiritwali. Kien jikkonsisti fi priedki, kultant kien jikkonsisti ukoll fi drammi. 
Drammi mhux id-drammi taċ-ċajt imma d-drammi serji, reliġjużi. Jiġifieri l-Knisja għalkemm il-



Karnival huwa parti integrali ħa ngħidu hekk mill-kuntest li isma issa tgawdi għax issa għandek ir-
Randan, fl-istess ħin kienet tibża’ u kienet tiddejjaq mill-esaġerazzjonijiet. Interessanti 
pereżempju għandna l-priedki ta’ Saverju Mifsud, xi uħud minnhom bil-Malti li dan qiegħed 
jippriedka f’dan iż-żmien appuntu, fi żmien il-Karnival spiritwali. Ħallihom in-nies hemm barra 
jaqgħu fix-xalar, ħalliha d-dinja, inti iċħad id-dinja u għix għal dak li huwa importanti li hu Alla, li 
huma l-affarijiet spiritwali. Jiġifieri f’dan il-kuntest għandek id-dramm ta’ Grixti. U d-dramm ta’ 
Grixti fit-teatru għamel suċċess kbir. Biss biss kellek anke l-attendenza tal-Granmastru nnifsu 
Pinto, mar biex jara dan id-dramm. L-importanza tiegħu tmur oltre it-teatru. Jiġifieri sewwa 
għandek xogħol Malti minn awtur Malti, f’kuntest tal-istorja huwa Malti, essenzjalment l-istorja 
hija għandek in-Nawfragu kif ovvjament jafha kulħadd imma imbagħad għandek ċertu tenzjoni 
għaliex għandek il-ġlieda, il-kuntest bejn il-predikazzjoni l-ġdida, r-reliġjon il-ġdida, San Pawl; u 
r-reliġjon Rumana antika diviża mill-qassisin Rumani. Allura għandek tlett qassisin Rumani illi 
dawn qed joħduha kontra t-tagħlim il-ġdid, qed jirreżistu t-tagħlim il-ġdid sakemm fl-aħħar 
wieħed wara l-ieħor qed jirrealizza illi l-verita hija l-Kristjaneżmu u mhux ir-reliġjon pagana. U t-
tlieta li huma jaċċettaw, jċedu u jaċċettaw ir-reliġjon Kristjana. Jiġifieri dan huwa naturalment 
m’hemm xejn fl-Atti tal-Appostli, dan huwa l-element letterarju tad-dramm u d-dramm 
naturalment jidħol fil-konverżjoni ta’ Publiju. Allura għandek dawn il-qassisin Rumani li qed 
jsostnu ma’ Publiju l-forza tar-reliġjon l-antika imma fl-istess ħin kien biss Pawlu, kien biss 
permezz tar-reliġjon il-ġdida illi ġie mfejjaq missieru, jiġifieri hemmhekk ħa naslu għal kulminu, 
għal konverżjoni ta’ Publiju kif ukoll tal-poplu u anke tad-difensuri tar-reliġjon pagana li kienu 
appuntu dawn il-qassisin. Jiġifieri allura f’kuntest iktar wiesa’ dan huwa importanti mill-att 
patrijotiku. Jiġifieri, l-idea Pawlina fis-seklu tmintax b’mod partikulari kienet importanti ħafna 
biex lil poplu Malta, il-poplu tagħha tatih sens ta’ identità u sens ta’ kburija. Poplu li ġie 
ikkonvertit minn ħadd inqas ħlief San Pawl pjuttost kmieni u din lilna l-Maltin tatna sens 
t’identità, sens ta valur jiġifieri aħna m’aħniex Għarab, aħna m’aħniex Misilmin, aħna nies 
Ewropej bit-tradizzjoni Ewropeja u nies Kattoliċi li ġejna  konvertiti appuntu minn ħadd inqas 
minn San Pawl. Meta kellek xi ħadd illi qajjem id-dubji u f’nofs is-seklu tmintax għandek il-
kontroversja kbira jekk San Pawl ma ġiex attwalment Malta, Melita jew Melida, fid-Dalmazja, il-
letterati Maltin qamu bi ħġarhom u għandek kwantità ta’ kotba. Kwantità ta’ pubblikazzjonijiet li 
qiegħdin jirribattu bl-iktar mod qawwi dik l-idea li isma wara kollox ma kinitx Melita imma kienet 
Merida. Għandek l-importanza reliġjuża imma daqs l-importanza reliġjuża, għandek l-
importanza kulturali, l-importanza patrijottika għall-poplu Malti.  

DA: Rajt u studjajt mil-qrib l-Arkivju tal-Inkwiżizzjoni  li jinżamm propjament hawnhekk 
speċjalment fuq iċ-ċaqliq fis-sentejn tat-tmexxija Franċiża. Qabel xejn kif transforma u żvilluppa 
gradwalment u kif ġie rrestrutturat fi żmien l-Inkwiżitur Messarano? U xi tgħidilna fuq is-
salvagwardja grazzi għall-assessuri Ignazio Debono u l-Isqof Labini? 

WZ: Malta waħda mis-sorsi importanti mill-att ta’ riċerka li għandna bla dubju, aħna imbierkin 
b’fondi kbar importanti arkivistiċi, wieħed minnhom bla dubju huwa l-Arkivju tal-Inkwiżizzjoni 
Rumana illi ta’ min jgħid m’għandnix ħafna fil-kuntest Ewropej minn dawn l-arkivji li baqgħu jeżistu 
b’mod partikulari fil-perjodu Franċiż, ir-Revoluzzjoni Franċiża, il-perjodu Napoleoniku, ħafna 
minn dawn l-arkivji ġew distrutti. Jiġifieri Malta, il-fatt illi Malta għad għandna l-arkivju tal-
Inkwiżizzjoni Rumana mhux ser ngħid sħiħ, m’haw l-ebda arkivju sħiħ imma li salvaw b’mod 
pjuttost qawwi, b’mod pjuttost prevanti huwa t’importanza bħal Arkivji tal-Ordni qed titkellem fuq 
arkivju mhux biss t’importanza għall-istorja ta’ Malta, imma dan huwa arkivju importanti għall 
istorja Mediterranja mill-inqas Mediterranja ċertament. Jiġifieri dan huwa wieħed mill-fondi 
ewlenin importanti illi għandna. Fiż-żmien meta kellek l-Inkwiżizzjoni attiva f’Malta u qed 
nitkellmu fuq perjodu ta’ mitejn sena, elf ħames mija erba’ u sebgħin, sal-aħħar prattikament, sal-



aħħar tal-Ordni, inti għandek attenzjoni, inti għandek kura, inti għandek Inkwiżitur wara l-ieħor illi 
qed jżommu l-Arkivji ġeneralment fi stat tajjeb. L-arkivju x’jikkonsisti? Essenzjalment għandek is-
sezzjonijiet ewlenin li huma l-korrespondenza, jiġifieri l-Inkwiżitur għandu l-oriġinal li qed jirċievi 
minn Ruma minn diversi entitajiet, inti għandek is-Segretarjat tal-Istat għax l-Inkwiżitur kien ukoll 
in-Nunzju, għandek mis-Santo Ufficio għandek minn kongrazzjonijiet oħrajn, Propoganda Fede, 
hemm diversi jiġifieri meta ngħidu korrespondenza, għandek. Imbagħad għandek il-kopji tal-ittri 
li qed jintbagħtu, għandek l-accounts, bla dubju waħda mill-qofol tal-arkivju tal-Inkwiżizzjoni 
huma l-proċessi u d-denunzji. Jiġifieri inti għandek ir-rapporti li kienu jsiru u f’ċertu każi l-proċessi 
dwar dawk in-nies Maltin, Kavallieri, barranin huma x’inhuma li f’dan il-perjodu ta’ mitejn u 
ħamsin sena, b’xi mod ġew irraportati lil Inkwiżizzjoni. U dan qed nitkellem fuq eluf ta’ każi. 
Diment li kellek l-Inkwiżizzjoni, l-Arkivju huwa kkurat, l-Arkivju huwa organizzat. Kellek każi ta’ 
problemi jiġifieri kien jkollok każi, tiltaqa’ magħhom, uffiċjal tal-inkwiżizzjoni, ġeneralment uffiċjal 
għoli illi dan kien jieħu ċertu karti tal-Inkwiżizzjoni fir-residenza tiegħu u dawn il-karti ma jkunux 
irritornati u l-Inkwiżitur jrid jara  kif ħa jagħmel biex jiġbor dawn il-karti lura jiġifieri minn dejjem 
kellek dawn il-każi imma piu o meno l-Arkivju huwa sħiħ. Bil-wasla tal-Franċiżi għandek ċertu 
tħarbit, fis-sens illi l-idea Franċiża kienet illi jagħmlu ċentru nazzjonali fejn jinġabru l-arkivji kollha 
imma ċerti arkivji speċjalment tal-Inkwiżizzjoni li kienu sensittivi, kienet ħafna dibattibli kemm 
dawn kellhom jinżammu. Issa, meta qed ngħidu spiċċat l-Inkwiżizzjoni minn Malta aħna, spiċċa 
l-Inkwiżitur. Inti kellek uffiċjali Maltin, uffiċjali għolja, l-assessur eċċetera ili dawn kienu ħa ngħidu 
hekk, fil-qalba tal-amministrazzjoni tat-tribunal. Dawn il-Maltin meta raw il-periklu illi hemm ċans 
illi l-arkivju jinqered, l-arkivji jkun distrutt, għamlu dak li setgħu biex l-arkivju jkun salvat. U jiena, 
ħdimt u ppubblikajt dokumentazzjoni ta’ kif l-Arkivji tal-Inkwiżizzjoni fis-sakra tal-lejl u mhux f’lejl 
wieħed, f’numru ta’ iljieli kienu qed jitgħabba fuq dgħajjes, dawn id-dgħajjes fid-dlam tal-lejl 
jaqsmu l-Port il-Kbir, jiġu mgħobbiha fuq karettun il-Belt u jittieħdu fil-Palazz tal-Isqof il-Belt. L-
Isqof dak iż-żmien, Vincenzo Labini aċċetta illi iżomm l-Arkivju tat-Tribunal biex jkun żgurat, biex 
jkun preservat. Il-loġika warajha din kienet li isma l-Franċiżi mhux ha jazzardaw jidħlu fil-Palazz 
tal-Arċisqof, jekk kien għad fadal post sigur fil-Belt kien l-Palazz tal-Isqof. U allura l-Arkivju tal-
Inkwiżitur ġie ttransportat lejn il-Palazz tal-Isqof. Interessanti li għandna d-dettalji, jiġifieri kull lot 
u nafu x’kienu r-registri li kienu jiġu ttransportati b’dal-mod lejn il-Palazz tal-Isqof. U b’hekk ġie 
salvat, jiġifieri għandek dawn l-istejjer l-istess għandek storja oħra fuq l-arkivju tal-Ordni li l-
uffiċjali għadu jipprokestjonaw isma dan l-arkivju irridu naraw x’inhu u mhux taqbdu u 
niddistruġġuh  u b’hekk ġie salvat ukoll. Fil-każ tal-Inkwiżizzjoni b’xorti l-Arkivju ġie salvat b’dan il-
mod. Ġie akkomodat fil-Palazz tal-Isqof kif qed ngħidu. L-Isqof ħadimlu armarji apposta dawn 
kollha korrespondenza dwar hekk, maqfulin eċċetera u allura l-Arkivju kien fi stat sigur. Li ġara 
maż-żmien li naturalment għaddew iż-żmien, ġew l-Ingliżi, iċ-ċirkostanzi inbiddlu, l-Inkwiżizzjoni 
qatt ma reġgħet daħlet Malta, għal bidu kien hemm daqxejn ħsieb isma imma issa la telqu l-
Franċiżi forsi, u l-Franċiżi tilfu Ruma jerġa jitwaqqaf it-Tibunal eċċettera. Ċertament f’Malta, l-
Ingliżi ma kien hemm l-ebda mod illi ħa jħalluha terġa tidħol. Allura ġara illi bil-mod il-mod dan l-
arkivju baqa’ il-Palazz tal-Isqof il-Belt. bil-mod il-mod intnesa. Jidher li ċċaqlaq minn fejn kien 
oriġinarjament u għamel snin twal ħa ngħidu abbandunat, mitluq hemmhekk. Għandna ħjiel illi 
ċertu storiċi kellhom aċċess għalih, ċertu storiċi appuntu użawh, imma qed titkellem fuq numru 
tassew limitat. Meta imbagħad fis-snin sittin tas-seklu għoxrin il-Knisja ddeċidiet illi twaqqaf l-
Mużew tal-Katidral u l-Arkivji tal-Katidral, wieħed mill-arkivji illi wieħed ftakar fih, kien appuntu 
isma x’imkien fil-Palazz tal-Isqof fil-Kurja hemm l-Arkivju tal-Inkwiżizzjoni. U l-Arkivju tal-
Inkwiżizzjoni ġie ttransportat għal bini fejn twaqqaf l-Arkivju fl-Imdina, illum il-bini huwa biss l-
Mużew għax l-Arkivju ma ġiex hemmhekk u beda xogħol kbir u xogħol ta’ paċenzja u xogħol ta’ 
reqqa biex l-Arkivju tal-Inkwiżizzjoni jiġi imnaddaf, jiġi organizzat u bil-mod il-mod jinfetaħ 
aċċessibli għal pubbliku.  Din il-biċċa xogħol saret, minn dak iż-żmien l’hawn naħseb wieħed 



bilkemm jista jgħodd kemm-il riċerkatur għamel użu mill-Arkivju tal-Inkwiżizzjoni, huwa Arkivju 
versatili ħafna li inti tista tużah għal diversi areas ta’ riċerka. Jiġifieri ħafna nies jaħsbu dan biex 
naraw speċi d-dnubiet tal-Maltin, eħe dik waħda minnhom imma hemm ħafna affarijiet oħra. Ir-
relazzjonijiet bejn Knisja u l-iStat. Jiena pereżempju użajtu ħafna fost affarijiet oħra fejn jidħlu ċ-
ċirkolazzjoni, l-preżenza, l-użu tal-letteratura projbita f’Malta. Jiġifieri huwa arkivju versatili, huwa 
arkivju importantissimu, wieħed mill-ġojjelli illi għandna illi ħa ngħidu hekk, nirringrazzjaw lin-nies 
li ġew qabilna, l-uffiċjal tal-Inkwiżizzjoni, in-nies li fis-snin sittin kellhom ħa ngħid hekk il-foresight 
illi qalu isma, mhux ser niskandalizzaw lil ħadd. Ta’ min jgħid li aċċidentalment li l-Arkivju tal-
Inkwiżizzjoni, ta’ Malta,  tas-Santu Uffiċju ta’ Malta ġie miftuħ għar-riċerkaturi saħansitra qabel l-
arkivju prinċipali ħa ngħidu hekk, il-headquarters tal-Inkwiżizzjoni appuntu f’Ruma. Dak infetaħ 
wara u ta’ min jgħid ukoll li l-Arkivju tal-Inkwiżizzjoni f‘Ruma, is-sede propja, il-headquarters ħa 
ngħidu hekk, għandek ħafna ħafna materjal fuq Malta, qed ngħid naturalment ħafna mill-ittri li 
kienu jintbagħtu qiegħdin hemmhekk u għadhom jeżistu. Jiġifieri wieħed jrid jżomm f’rasu ukoll li 
isma jekk jiena qed nara l-Arkivju tal-Inkwiżizzjoni f’Malta ta’ min jżomm f’rasu li isma jista jkun 
hemm materjal fuq l-istess suġġett li huwa miftuħ ukoll għar-riċerka fl-arkivju ċentrali f’Ruma.  

DA: Apparti l-istudji tiegħek fi żmien l-Ordni f’Malta inti analizzajt l-istorja tal-istampar fi żmien l-
Ingliżi. Kif l-istampar inbidel taħt l-Ingliżi speċjalment wara l-libertà tal-istampa, 
pubblikazzjonijiet sekulari u reliġjużi, gazzetti u ċensuri? U kif żvolgew l-ewwel stamperiji bħal ta’ 
Luigi Tonna. Filippo Izzo u Naudi u kif ġew affettwati bir-Risorġimento? 

WZ: L-istorja tal-istampar f’Malta hija storja interessanti ċertament mill-att ta’ kommunikazzjoni 
hija interessantissima fil-kuntest Malti, pajjiż dejjem maħkum dejjem fil-kuntest Malti illi kellek 
dejjem kellna kwistjoni ta’ lingwa hawnhekk, jiġifieri dak huwa inkwadrament tal-istampar 
f’Malta. L-istampar daħal pjuttost tard jiġifieri qed ngħid, kważi eżattament mitejn sena wara d-
dħul tal-istampar minn Gutenburg fl-Ewropa, kellek popolazzjoni żgħira, kellek livelli ta’ litteriżmu 
baxxi ħafna u għalhekk wieħed jispjega dan kollu. Kellek dejjem kwistjonijiet ta’ kontroll bħal ma 
kellek f’pajjiżi oħra bid-differenza li Malta pajjiż żgħir allura faċli tikkontrolla. Kellek l-awtorita ċivili 
li kienet ukoll reliġjuża, l-Ordni, kellek l-Inkwiżizzjoni f’Malta, kellek id-djoċesi jiġifieri kellek ħafna 
minn dawn il-kontrolli. Għandek l-istampar fi żmien l-Ordni li jiena dħalt fih sewwa, il-perjodu 
Franċiż imbagħad għandek il-bidu tal-ħakma Ingliża fl-elf u tmien mija u imbagħad għandek 
uffiċjalment insomma fl-elf tmien mija u erbatax. Għal bidu l-Ingliżi żammew l-istess struttura, 
jiġifieri l-istruttura ta’ stamperija waħda li kienet l-istamperija tal-Gvern li kienu wirtuha mingħand 
il-Franċiżi li wirtuha mingħand il-Kavallieri. L-affarijiet ħadmu hekk, jiġifieri inti għad għandek iċ-
ċensura tal-Istat, stamperija waħda u kollox huwa kkontrollat b’dan il-mod. Il-Maltin tista’ tgħid 
mill-bidu tal-ħakma Ingliża bdew jinsistu għall-libertà tal-istampa li isma wasal iż-żmien illi Malta 
ma jkollniex ċensura, dik li ngħidulha ċensura preventiva jiġifieri inti qabel ma tippubblika kien 
jkollok il-permess mill-Gvern. Dik qalu isma għaddha żmienha. Bħal ma għaddha żmienu ukoll il-
monopolju tal-istampar, jiġifieri li inti jkollok stamperija waħda li hija tal-Gvern. Iż-żewġ biżat tal-
Ingliżi kienu: il-biża illi permezz tal-istampa ħielsa tiġi ppreġudikata l-aspett militari u navali tal-
Ingliżi f’Malta, ma ninsewx li għal Ingliżi Malta kienet fortizza primarjament, kellek dak il-biża u l-
biża l-ieħor mill-att reliġjuż. L-Ingliżi kienu joqgħodu attenti b’seba’ għajnejn, kellek sitwazzjoni 
sensittiva, kellek sitwazzjoni daqxejn antipatika għandek Gvern uffiċjalment Protestant, għandek 
truppa, preżenza qawwija Protestanta f’pajjiż intensament Kattoliku, f’pajjiż fejn il-Knisja hija 
b’saħħitha ħafna fejn il-poplu huwa devot ħafna. Jiġifieri kellek din ir-realta, tal-Franċiżi għal Ingliżi 
ovvjament kienu jafu x’kien ġara, u l-esperjena tal-ħakma Franċiża f’Malta u kienu joqgħodu 
b’seba’ għajnejn jiġifieri dan kien biża ieħor li isma jekk inti tiftaħ il-bibien bil-liberta tal-istampa, 
hemm il-periklu li ser jibda jkollok kontroversji bejn iż-żewġ reliġjonijiet, dik Protestanta, 
denominazzjonijiet ħa ngħidulhom hekk, dik Protestanta dik Kattolika. Il-Maltin baqgħu jinsistu 



fuq il-libertà tal-istampa, finalment, intlaħaq il-kompromess kif kważi dejjem jiġri. U l-
kompromess kien isma stamperiji privati jistgħu jiftħu fil-fatt, issib stamperiji privati, Izzo, Naudi 
dawn tal-bidu nett illi bdew jistampaw materjal saħansitra sena qabel, jiġifieri elf tmien mija 
tmienja u tletin, issib materjal li jġib dik id-data diġa qiegħed jiġi ppubblikat Malta. Ġieli ħarġet 
kmieni fis-sena ta’ wara. Rigward il-biża l-ieħor, l-Ingliżi qalu isma, qalu dwar is-sigriet militari, is-
segretezza tal-istituzzjonijiet militari u dwar ir-reliġjonijiet, saret liġi apposta mela inti ma tistax 
tippubblika informazzjoni ta’ natura militari, navali li hija sensittiva. Inti ma tistax tippublika 
materjal illi jirridikola r-reliġjon Kattolika jew ir-reliġjon Protestanta. Jiena dik inħobb ngħidha 
ħafna drabi, l-interpretazzjoni tagħha din hija l-Ingliżi għamlu l-liġi biex jipproteġu r-reliġjon 
Kattolika. Il-liġi mhux hekk tgħid. Il-liġi kif magħmula tgħid illi isma ż-żewġ reliġjonijiet huma 
protetti. U allura t-tama kienet li l-affarijiet jimxu tajjeb u kien hemm penali ħorox fiż-żewġ każi. 
Mill-ewwel inqala’ każ, jiġifieri kellek ċertu Ingliż, Richardson illi dan attakka b’mod pjuttost 
qawwi r-reliġjon Kattolika, dan ippubblika f’waħda mill-gazzetti li bdew joħorġu, jiddiskrivi r-
reliġjon Kattolika bħala l-agħar reliġjon li wieħed jista jemmen fiha, illi aħjar jekk temmen fl-ebda 
reliġjon appuntu milli tkun Kattoliku. Dan weħel multa, tefgħuh il-ħabs insomma ħareġ mill-ħabs, 
ħallas il-kumplament tal-multa eċċetera jiġifieri l-Ingliżi urew illi kienu serji f’dak il-liġijiet, ma 
kinux qed joħduhom biċ-ċajt. Il-liberta tal-istampa kienet landmark importantissima jiġifieri jiena 
ngħid, f’kull aspett jekk tieħu l-aspett tal-lingwa Maltija pereżempju, issa l-fatt illi l-istampar sar 
iktar faċli ma trid tgħaddi mill-passatur taċ-ċensura, inti prattikament l-istamperiji bdew jfaqqsu 
ma’ kullimkien, tal-bidu kienu, kif wieħed jistenna, il-Belt, ftit iżjed tard, il-Kottonera, kif għidna, 
il-pijunieri, Izzo li kien Sqalli ssetilja Malta u fetaħ stamperija, Naudi, jiġifieri dawn kienu in-nies, 
il-pijunieri ħa ngħidu hekk illi poġġew il-libertà tal-istampa fil-prattika permezz tal-ftuħ ta’ dawn l-
istamperiji. Jiġifieri fi żmien qasir, stamperiji bdew jfaqqsu ma kullimkien. U allura saret iktar faċli 
ili dak li jkun jistampa l-materjal li jrid. U għandek baħar ta’ materjal. Jiġifieri jiena waħda 
minnhom interessanti ħafna pereżempju kif il-letteratura reliġjuża b’mod partikulari devozzjonali 
popolari, il-letteratura ħa ngħidu hekk uffiċjali reliġjuża, baqgħet bil-Latin, baqgħet bit-Taljan 
mma fejn għandek il-letteratura popolari it-talb, id-devozzjonijiet, dawn bdew jiġu ppubblikati bil-
Malti. Jiġifieri dan jekk tara tgħid isma imma liema kienu l-ewwel pubblikazzjonijijet bil-Malti, 
għandek kwantità kbira kbira ta’ pubblikazzjonijiet bil-Malti ta’ natura devozzjonali. Hawnhekk 
għandek il-Malti li issa fl-aħħar qed ngħidu l-Malti mhux nitkellmuh biss, il-Malti issa qed jinkiteb 
bil-problemi kollha, b’ortografija differenti, min juża stil ortografiku min juża stil ieħor imma issa 
l-Malti sar lingwa miktuba u bil-mod il-mod aċċessibli. L-istess il-litteriżmu, inti bil-mod il-mod 
jekk inti għandek il-materjal x’taqra, għandek iżjed inċentiv biex titgħallem taqra. Waħda qed 
titma lil oħra. Bil-mod il-mod u din tidher l-evidenza, inti meta kellek pereżempju kotba saħansitra 
bil-Malti li dawn fi żmien qasir għandek it-tieni edizzjoni, it-tielet, ir-raba’,  il-ħames, jiġifieri dan 
qed nitkellmu għat-tieni nofs tas-seklu dsatax. Jiġifieri dawn huma kollha indikazzjonijiet li l-
litteriżmu bil-mod il-mod beda jiżdied. Jiġifieri dawn huma kollha fatturi illi għalhekk ngħidu u iva, 
inti l-liberta tal-istampa hija xi ħaġa politika? Fuq livell politiku ċertament, imma l-effetti kollha li 
imbagħad ħalliet fuq l-aspett edukattiv, fuq l-aspett kulturali, again anke fuq l-aspett ta’ kuxjenza 
nazzjonali. Bil-mod il-mod għandek il-gazzetti, għandek gazzetti bil-Malti mill-bidu nett. Jiġifieri 
mill-bidu nett għandek gazzetti bit-Taljan, gazzetti bl-Ingliż, gazzetti bil-Malti. Xi ħaġa f’dan il-
kuntest illi influwenzat ħafna kien ir-Risorġimento Taljan. Jiġifieri l-liberta tal-istampa f’Malta 
seħħet fil-perjodu imqanqal ta’ meta l-Italja qed tipprova ssir pajjiż wieħed. Għandek in-
nazzjonaliżmu, għandek sens qawwi ta’ patrijottiżmu li dawn riedu pajjiż wieħed. Għandek numru 
qawwi ta’ Taljani illi qed jaħarbu minn pajjiżhom il-għaliex huma favur l-unita tal-Italja, qed jiġu 
Malta, dawn ġa għandhom background letterarju dawn ħafna minnhom kienu diġa involuti fil-
ġurnaliżmu u ħafna minn dawn kiienu pijunieri tal-ġurnaliżmu f’Malta. Dawn huma nies li esqqfu 
gazzetti, ppubblikaw, kellek Maltin ukoll naħseb importanti ta’ min jsemmi xi ħadd bħal Ġużeppi 



Zammit kellu l-laqam ta’ Brighella għaliex kien editur ta’ wieħed mil-gazzetti bikrin Brighella. 
Jiġifieri kellek Taljani, imma kellek ukoll Maltin illi ħadu l-ġurnaliżmu. Issa għandek il-ġurnaliżmu, 
il-ġurnaliżmu huwa interessanti, inti għandek l-aħbarijiet, għandek l-opinjoni, issa mhux il-gazzett 
tal-Gvern biss l-istampa uffiċjali, għandek dibattitu. Sewwa? Jiġifieri il-libertà tal-istampa, 
ippermettiet dan kollu, ippermettiet illi l-Malti jitfaċċa iżjed bħala lingwa miktuba, għandek l-
element edukattiv li qed timmotiva għallinqas il-litteriżmu f’Malta, għandek ċertament l-element 
patrijottiku, l-element ta’ sens t’identità, u l-eroj Maltin u bdew il-kotba fuq Toni Bajada, Ċelju 
Tonna u dawn l-affarijiet kollha li bidlu ċertament ġa ngħidu hekk il-kultura, il-qafas Malti seklu 
dsatax, il-bidu tas-seklu għoxrin.  

DA: In-nuqqas ta’ edukazzjoni letterarja baqgħet xi ħaġa komuni sas-seklu l-ieħor. Kif awturi 
transformaw l-istejjer nostalġiċi ta’ personaġġi storiċi bħal Toni Bajada, Ċelju Tonna u Maltin 
oħrajn biex daħlu sens t’apprezzament lejn l-istorja ta’ Malta waqt li pprovaw jgħelbu l-problema 
ta’ illitteriżmu? 1.15.03 

WZ: Fil-kuntest Malti, kellek ħa ngħidu hekk biex tilħaq il-Malti biex inti tikkomunika mal-Malti, 
mod ta’ kitba ħa ngħidu hekk, kellek it-Taljan u kellek il-Malti. Issa, kellek l-element patrijottiku, l-
element patrijottiku ma bediex mal-Ingliżi, ħa tmur lura fi żmien l-Ordni, jiġifieri dejjem għandek 
grupp ta’ Maltin li qed jgħidu isma, aħna Maltin. Aħna m’aħniex Kavallieri imma aħna dawn huwa 
pajjiżna, sens t’identità aħna r-reliġjon ħafna drabi, ħafna drabi r-reliġjon, l-istorja ta’ San Pawl 
naturalment, aħna poplu. U aħna jixirqilna aħjar. M’aħniex qed nitkellmu hawn fuq l-idea 
t’indipendenza jiġifieri qas biss kellek dak il-kunċett imma li nkunu trattati b’dinjità. Jiġifieri din 
tibda minn żmien l-Ordni m’hemmx dubju. Fil-perjodu Ingliż din ħa tissaħħaħ u ħa tissaħħaħ il-
għaliex fl-Ewropa kollha ħa tissaħħaħ , jiġifieri l-Ewropa fis-seklu dsatax huwa s-seklu tan-
nazzjonaliżmu u l-patrijottiżmu u ma jistax jonqos li f’Malta daħal ukoll iktar u iktar x’kien qed jiġri 
fl-Italja. Jiġifieri l-Italja kien hemm moviment qawwi u dam jiġifieri qed nitkellem l-Italja ngħaqdet 
f’sentejn jiġifieri għandek proċess twil, għandek revoluzzjonijiet waħda wara l-oħra, 
revoluzzjonijiet li jfallu, revoluzzjonijiet li irnexxu jiġifieri dan huwa proċess li dam diċenji. 
Għandek Taljani li qed jiġu Malta u bla dubju dawn it-Taljani qed jinfluwenzaw il-mentalità Maltija 
għallinqas fil-livell ta’ Maltin kolti. Jiġifieri inti għandek Maltin illi qed jużaw it-Taljan, imma qed 
jużaw it-Taljan f’sens patrijottiku jiġifieri għandek Maltin illi ma jiktbulekx bil-Malti, jiktbulek bit-
Taljan imma xorta ħa jiktbulek poeżiji, rumanzi patrijotiċi Maltin. Għandek il-gazzetti ukoll, 
għandek l-artikli, għandek l-użu tal-ġurnali biex inti toħloq identità patrijottika. Imma, fuq l-istess 
livell, għandek il-letteratura bil-Malti li bdiet tevolvi ukoll. Jiġifieri għandek Maltin li qed jgħidu, 
isma jekk aħna verament irridu nilħqu lil poplu, jekk aħna verament irridu nagħtu sens t’identità 
lil poplu, aħna irridu nużaw il-Malti. U jibdew l-istejjer, ir-rumanzi Maltin. Kellek diversi tipi hawn. 
Jiġifieri kellek ir-rumanz. Ħa ngħidu hekk, illi tgħid l-element patrijottiku dan ma tantx qiegħed 
hemm, jiena ngħid, il-fatt waħdu illi kellek dawn il-pubblikazzjonijiet bil-Malti, diġa kien pass 
importanti. Diġa qed jitqarreb dik il-persuna li ma tafx it-Taljan lejn ilsienu, lejn l-lingwa tiegħu issa 
għandu x’jaqra bil-Malti anke jekk dak il-materjal ma jaqax fl-ambitu patrijottiku u kellek kwantita 
minn dan il-materjal. Pero imbagħad għandek il-materjal verament patrijottiku jiġifieri r-rumanzi, 
l-eroj Maltin tal-Assedju, l-eroj Maltin ta’ żmien Mannarino, jiġifieri inti kellek dawn il-highlights fl-
istorja ta’ Malta illi ġew użati. Naturalment kull poplu jrid jfittex fl-istorja tiegħu isma imma 
x’hemm fl-istorja tagħna li tagħmilna kburin bħala poplu? U kull poplu għandu minnu dawn. U fis-
seklu dsatax għandek dawn il-kittieba Maltin, għandek dawn l-awturi Maltin li qed jfittxu dawn l-
episodji biex jużawhom, jigglorifikaw, iżżejjinhom imma l-iskop, hawnhekk m’aħniex qed niktbu 
fl-istorja iddokumentata bis-sorsi, mhux importanti hawnhekk. Hawnhekk il-kuntest huwa illi l-
poplu hemm barra ittih sens t’identità u sens ta’ apprezzament. L-istess storja oħra kienet li 
ħarġet ħafna matul is-seklu dsatax, l-istorja ta’ Mattew Callus. Dan Mattew Callus, dan l-eroj illi 



ġie riskopert fis-seklu dsatax, Ġuzeppi propjament kien jismu li dan kellu l-ħila jieqaf appuntu lil 
Granmastru de Valette. Issa, f’ħafna kuntesti l-Granmastru de Valette kien l-eroj imma dawn il-
kittieba Maltin li isma de Valette kien barrani, de Valette kien jaħkimna u ċertu ħruxija. L-eroj ma 
kienx de Valette, kien Callus għax Callus kien waqaf lil de Valette għad-drittijiet tal-Maltin u de 
Valette qatlu. L-eroj vera huwa Callus. Jiġifieri dan huwa l-proċess permezz tal-istampar, permezz 
tal-istampar bil-Malti li beda jsir fis-seklu dsatax, letteratura popolari, letteratura irħisa ħafna 
drabi kienu jkunu kotba ċkejknin, kotba li tixtrihom bix-xejn. Illi qed twassal dan il-materjal għand 
il-poplu. U l-istess, kif nafu kemm kienu popolari dawn? U żgur li kienu popolari. Għax inti ssib 
minn dawn il-kotba żgħar, it-tieni, it-tielet, ir-raba’, il-ħames, is-sitt edizzjoni fi żmien qasir. Jiġifieri 
dik waħedha qed tindikalek isma kien hemm għatx għalihom dawn il-kotba. Il-poplu riedhom, il-
poplu avolja sempliċi, avolja l-abilità tal-qari tiegħu kienet daqxejn limitata imma l-poplu 
riedhom. Dawn kienu, ħa nuża l-kelma Ingliża, bestsellers Maltin għal dak iż-żmien. Din kienet 
waħda mill-għodda effikaċi ta’ kif dan il-poplu maħkum ittih sens ta’ valur. Isma mhux l-Ingliżi biss 
kellhom l-eroj tagħhom, anke aħna kellna l-eroj tagħna, anke aħna kellna n-nies qalbenin u jiena 
ħa ntikom l-istorja ta’ dawn in-nies mhux ħa ntikom l-istorja ta’ dawn in-nies, mhux ser intikom l-
istorja tal-Granmastru, imma ser intikom l-istorja ta’ dawn in-nies anke fejn issib, hemm rakkonti 
minhom twal, l-istorja tal-Assedju l-Kbir imma ħafna drabi miktuba biex taġevola s-sehem tal-
Maltin iktar milli tal-Kavallieri. Jiġifieri dan kien l-isforz li kien qed jsir f’dan il-perjodu, qed 
nitkellmu għan-nofs tas-seklu dsatax il’quddiem, wieħed naħseb ta’ min jsemmi lil Ġużé Muscat 
Azzopardi, Ġużé Muscat Azzopardi kien wieħed minn dawn il-Maltin li appuntu irxoxta kultant 
ħoloq dawn l-eroj Maltin u pubblika ħafna kwantità minn dawk il-kotba, ħafna drabi kotba żgħar 
l-idea isma id-devoluzzjoni, li twassal dan il-materjal għand il-poplu.  

DA: Meta nqisu illi Malta nonostanti ċokonha għandha storja daqshekk rikka fl-arti, pittura u 
arkittettura, wieħed jistenna kollezzjoni ikbar akbar fil-Bibjoteka Nazzjonali? U preżentament 
illum taħseb illi pproduċejna u qed nipproduċu Melitensia ta’ valur għoli, kotba u 
preżentazzjonijet ta’ studju ta’ kwalità f’pajjiż daqshekk żgħir? 

WZ: Fejn jidħol il-qasam tal-pubblikazzjoni dawk li aħna ngħidulhom il-Melitensia, jiġifieri l-kotba 
li b’xi mod jirrelataw ma’ Malta. Issa, inti għandek Melitensia ppubblikata lokalment, b’lingwi 
differenti primarjament bl-Ingliż u bil-Malti u għandek ukoll Melitensia ppublikata barra. 
Melitensia tmur lura naturalment sekli b’mod partikulari mhux biss imma b’mod partikulari mill-
Assedju l-Kbir il-quddiem ser tibda ssib kwantità ta’ materjal dwar Malta. Pubblikat barra 
speċjalment meta Malta ma kellekx stampar u ppubblikat barra u Malta meta kellek il-faċilità tal-
istampar. Dejjem kellek interess. Jiġifieri tiskanta did-daqxejn ta’ gżira, il-materjal pubblikat illi 
ssib u tiskanta kultant f’pajjiżi remoti f’pajjiżi li lanqas tistenna illi ssib materjal dwar Malta. Minix 
qed nitkellem fuq kotba biss, imma għandek l-element viżiv. Jekk wieħed pereżempju jieħu l-
kartografija Maltija, l-ammont ta’ mapep ta’ Malta ppubblikati tista tgħid minn kullimkien mill-
pajjiżi tan-North sal-Mediterran eċċetera, huwa enormi jiġiifieri l-interess dwar Malta rifless fil-
pubblikazzjonijiet kien qawwi, kien qawwi ħafna. Bil-mod il-mod il-produzzjoni lokali ukoll. Meta 
għandek l-istampar stabilit b’mod permanenti fi żmien l-Ordni, fl-elf seba’ mija sitta u ħamsin, 
jiġifieri għandek l-istamperija tal-Gvern li baqgħet tiffunzjona sal-lum, bil-libertà tal-istampa 
imbagħad għandek kwantità, jiena ngħid għaċ-ċokon ta’ pajjiżna kemm fil-passat u kemm għal-
lum għandek kwantità respettabbli ħafna. Mhux se nieqaf biss fil-kwantità imma għandek ukoll 
kwalità. Jiena dan l-aħħar ħa ngħid għoxrin, tletin sena b’mod partikulari l-pubblikazzjoni tal-
kotba Maltin splodiet l-istess. Kemm bħala kwantità kemm bħala kwalità, aħna nisimgħu isma l-
Malti ma jismax, il-Malti l-ktieb għandu ċertu allerġija għalih, jeżistu problemi? Dażgur li jeżistu 
problemi, mela le, jeżistu b’mod konsidorevoli, u jiena insellem il-pubblikaturi tagħna u l-awturi 
tagħna illi affaċċjati b’dawn l-isfidi kollha jibqgħu jippubblikaw u jibqgħu jiktbu kotba tassew, 



minix nirriferi biss għal kotba ta’ riċerkja hawn, jiġifieri għandek letteratura, kull tip ta’ materjal. Bl-
isfidi kollha li għandna u bis-suq limitat illi għandna, kull sena, kull sena, tiskanta l-kotba ta’ livell 
għoli, livell għoli bħala kontenut, livell għoli bħala produzzjoni illi qed joħorġu minn din-naqa ta’ 
pajjiż. Jiġifieri huwa, hija xi ħaġa li jiena timmeraviljani, kotba ta’ riċerka, kotba ta’ devoluzzjoni, 
kotba ta’ letteratura, jiġifieri għandek varjetà kbira, wieħed biżżejjed jara pereżempju l-listi li 
joħorġu mill-Kunsill Nazzjonali tal-Ktieb,  jiġifieri l-varjetà li għandek saħansitra kotba għat-tfal, 
meta konna żgħar aħna, ktieb tat-tfal Malti kont tagħrfu minn seba’ mili l’bogħod għax il-cover 
kien miżeru, u dawn l-affarijiet kollha.Iillum  anke fejn tidħol letteratura għat-tfal għamilna avvanzi 
enormi. Xi jmiss issa? Kemm ħa jidħol il-ktieb elettroniku Malti? Din hija waħda, il-gazzetti 
elettroniċi Maltin daħħlu, illum tidħol fl-internet u ssib l-gazzetti ta’ kuljum, illum naħseb teżisti 
problema hawn Malta filfatt għall-gazzetti fuq il-karta u wieħed hemmhekk jimmaġina ċertu sfidi 
li forsi jasal f’punt fejn ma jibqax jkollna. Biss fejn jidħol il-ktieb, għamilna ċerti żviluppi, b’kotba 
eletroniċi għat-tfal. Fdejn jidħlu kotba iktar adulti speċjalment il-Melitensia klassika tar-riċerka 
hemmhekk għadna iżjed marbutin mal-ktieb tal-karta. Il-ktieb tal-karta Malta m’għandux biss il-
valur li inti taqrah u titgħallem u tieħu pjaċir, huwa item ta’ kollezzjoni. Dan ħa ngħidlek, aħna 
hawn Malta kważi kollox kollezzjonabbli li għandna Malta jiġifieri kif tmiss ma’ xi ħaġa li b’xi mod 
għandha x’taqsam ma’ Malta għandek il-kollezzjonisti u mhux Maltin biss. Jiġifieri għandek 
interess fuq interess Malti anke minn barra minn Malta. Jiena naħseb illi l-fatt illi l-ktieb Malti, 
speċjalment il-ktieb Malti ta’ riċerka, huwa ukoll artifatt ta’ kollezzjoni hija xi ħaġa qed iżżommna 
ftit lura fejn jidħol il-ktieb diġitali f’dan il-kuntest. Wieħed jrid jara biż-żmien x’ser jiġri forsi naslu 
f’mument illi isma ekonomikament m’għadux iktar possibbli illi inti tippubblika ktieb fuq il-karta, 
bil-mod tradizzjonali u toħorġu għall-bejgħ bi prezz li jista’ jinbiegħ dan. Wieħed jrid jara l-affarijiet 
imma ċertament għaddejjin minn dan il-perjodu interessanti, il-Bibjoteka tagħna mimlija b’dawn 
ir-riċerka, mimlija b’dawn il-kotba moderni ta’ riċerka ta’ stoffa, kotba tajbin, kotba serji minn 
awturi Maltin, minn riċerkaturi Maltin li jafu l-affarijiet tagħhom sewwa. Jiena waħda mill-affarijiet 
li jiddispjaċik ħafna drabi il-problema li għandna illi l-ktieb Malti, b’Malti qed nifhem ta’ riċerka 
minn awturi Maltin meta jkun ppubblikat lokalment għad għandna problema ta’ aċċess għal barra 
il-pajjiż. Din hija xi ħaġa li hija problema għal awturi, hija problema għall-pubblikaturi illi inti toħloq 
aċċess barra minn xtutna għal xogħlijiet ta’ riċerka ppubblikati Malta u għandna nippubblikaw 
Malta. Jiena dejjem ngħid isma aħna ħafna drabi nippubblikaw barra, imma fil-verità, jekk aħna li 
nagħmlu r-riċerka f’pajjiżna nippubblikaw biss barra, allura l-pubblikatur Malti x’ser jippubblika? 
Jiġifieri jiena hemmhekk nara illi hija waħda mill-isfidi illi rridu negħlbu. Żgur, perswas illi għandna 
materjal ta’ livell, ta’ livell għoli, barra minn xtutna hemm nies illi żgur jinteressahom dan il-
materjal. L-isfida hija biex negħlbu b’xi mod dal-baħar li qed jdawwarna li ħafna drabi jkenninha 
imma xi kultant joħolqilna problemi ukoll u noħorġu minn pajjiżna b’dawn il-pubblikazzjonijiet. 
B’dan ix-xogħol, b’dir-riċerka li qed nipproduċu u li jkun ta’ ġid għal kulħadd illi dan il-materjal jkun 
magħruf u jkun aċċessibli wkoll għad-dinja tar-riċerka barra xtutna. 

DA: Dak kollox, grazzi ħafna tal-ħin tiegħek u tal-informazzjoni kollha li tajtna. 

WZ: Jiena nirringrazzja lilkom għal din l-opportunità li tajtuni, grazzi ħafna. 

 

 


